
Allahumma inna naj aluka fi nuhurihim wa na udhu
bika min shururihim (O Allah, tunay na kami ay
naglalagay sa lyo sa mga leeg nila at
nagpapakupkop sa lyo laban sa mga kasamaan nila).

Ayon kay Abud Musa Al-Ash™arly, malugod si Allah sa kanya, ang Propeta, pagpalain siya
ni Allah at pangalagaan, kapag nangamba siya noon sa ilang tao, ay nagsasabi:
"Allahumma inna naj aluka fi nuhdrihim wa na Gdhu bika min shurdrihim (O Allah, tunay
na kami ay naglalagay sa lyo sa mga leeg nila at nagpapakupkop sa lyo laban sa mga

kasamaan nila)."
[Ang kawing ng mananaysay nito ay tumpak] [Isinaysay ito ni Imam An-Nasa'ly - Isinaysay ito ni Imam Aba
Dawud - Isinaysay ito ni Imam Ahmad]

Ang sabi ng Propeta, pagpalain siya ni Allah at pangalagaan: "O Allah, tunay na kami ay
naglalagay sa lyo sa mga leeg nila" ay nangangahulugang "sa harapan nila, itataboy Mo sila
palayo sa amin at hahadlangan Mo kami laban sa kanila." Itinangi niya sa pagbanggit ang
"leeg" dahil ito ay higit na mabilis at higit na malakas sa pagtaboy at pananaig sa itinataboy.
Ihinaharap lamang niya ang leeg niya sa pagsalansang para sa pakikipaglaban o para sa pag-
asang magtagumpay sa pagpaslang sa kanila o pagpatay sa kanila. Ang "nagpapakupkop sa
lyo laban sa mga kasamaan nila" sa kalagayang ito nakasasapat na sa iyo si Allah laban sa
kasamaan nila. Ang ipinakakahulugan nito ay humihiling kami sa lyo na ipinid Mo ang mga
dibdib nila, itaboy Mo ang mga kasamaan nila, makasapat Ka sa amin laban sa mga gawain
nila, at humadlang Ka sa pagitan namin at nila: dalawang madaling pangungusap, kapag
sinabi ng tao nang tapat at kawagasan, tunay na si Allah, pagkataas-taas Niya, ay
magtatanggol sa kanya. Si Allah ay ang Tagapagpatnubay.

